
 студенттеріне жүргізілетін «Әлеуметтік журналистика»  пәні дәрістерінің қысқаша мазмұны

№ 6 дәріс 
Ақпараттық қоғам және ұлттық мәдениет пен 
өнердің келешегі 
     Қазіргі кездегі журналист, ең алдымен, қоғам, оқырман, көрермен, тыңдарман алдында жауапты, жұтршылыққа қызмет етіп, ақпаратпен қамтамасыз етеді. Азаматтардың ақпарат алу құқығын қамтамасыз ету – журналистің ең бірінші парызы. Яғни, мемлекеттік, қоғамдық маңызы бар зор оқиғалар жөнінде дер кезінде толық ақпарат беру болып табылады.
    Қазақстанның өркениетті мемлекеттер қатарына қосылу жолында бірқатар демократиялық бостандықтар жарияланды. Журналистер үшін бірінші орында тұратын баспасөз бостандығына кепілдік берілді. Егер бұрын журналистер үгітші, насихатшы және ұйымдастырушы деп танылып, оның негізгі міндеті – партияның саясатын жүргізіп, коммунистік идеологияны уағыздау болса, енді журналистің басты парызы – ақпарат тарату деп саналады.
     Журналист  қоғам үшін қызмет етіп, оның жеке азаматтарын сыйлауға міндетті, өз қызметінің объектісі болған адамдардың ар-ожданы мен адамдық мәртебесін қадірлеуге, олардың жеке өміріне араласпауға тиіс. Миллиондаған аудиториясы бар, ықпалы өте зор баспасөз, телевизия мен радио арқылы жеке адамдарға тіл тигізіп, жала жабудың келтірер зияны өлшеусіз. Даулы мәселелер туралы жазғанда журналист өте сақ, әдепті болуға тиіс, кінәсі анықталған азаматтар жөнінде ақпарат жариялаған кезде де сөздерді таңдап, неғұрлым сыпайы болғаны дұрыс. 
    


